
(əvvəli ötən sayımızda)
Hazırda 9 şəhərin bərpası və 300 
kənd evinin tikilməsi ilə Qa-
rabağda layihələr gerçəkləşdi-
rilməkdədir. Burada Bəsitçay 
Dövlət Təbiət Qoruğunun yara-
dılması ilə əlaqədar infrastruktur 
obyektlərinin inşası və istismara 
verilməsi layihələrinin hazırlan-
ması nəzərdə tutulmuşdur. Qa-
baqcıl xarici şirkətlərin iştirakı 
ilə Qarabağda həyata keçirilən 
layihələr uzunmüddətli perspek-
tivdə vətəndaşlarımızın tezliklə 
doğma yerlərinə qayıdışını təmin 
edəcəkdir. Onu da qeyd edək ki, 
cari ilin dövlət büdcəsindən Qa-
rabağda bərpa işlərinin həyata 
keçirilməsi məqsədilə 3 mlrd. 
manat vəsait ayrılmışdır. Qayıdı-
şa dair Dövlət Proqramının icrası 
nəticəsində qarşıya qoyulan bər-
pa-quruculuq hədəflərinin əksə-
riyyətinə 2026-cı il daxil olmaqla 
nail olunacaqdır.
Milli turizm biznesinin ölkə əra-
zisində inkişaf etdirilməsi ilə 
əlaqədar görülən tədbirlərin hə-
yata keçirilməsinə baxmayaraq, 
bu sferanın inkişafına mənfi təsir 
göstərən bir sıra problemlər ara-
dan qaldırılmalıdır. Respublika-
da tanınmış otellərin uğurlu fəa-
liyyətinə baxmayaraq, buradakı 
mövcud qiymət və tariflər əlve-
rişli həddə deyildir. Respublika-
da lüks şəraitli (VİP) nömrələrdə 
sutkalıq qiymət 1000-2000 manat 
arasında dəyişsə də, ABŞ, Birləş-
miş Ərəb Əmirliyi, Şimali Kipr 
və Türkiyə kimi dövlətlərlə müqa-
yisədə olduqca yüksəkdir. Bu 
səbəbdən turistlərin əksəriyyəti 
ölkəmizə istirahətdən çox səyahət 
etmək məqsədi ilə gəlirlər ki, bu 
da onların qısa müddətdə ölkə-
mizdə qalmaları ilə nəticələnir.
Turizmdə yaranan əsas problem-
lərdən biri gələn turistlərin turizm 
günlərinin sayının az olmasıdır. 
Ölkə ərazisində fəaliyyət göstərən 
turizm obyektləri ilin bütün fəsil-
lərində davamlı xidmət göstər-
mirlər. Bu şirkətlərin il ərzində 
2-3 ay fəaliyyət göstərməsi onla-
rın xərclərinin çoxalmasına səbəb 
olur. Belə olduğu təqdirdə isə tu-
rizm müəssisələrinin büdcəsinin 
xərcləri bir fəslin üzərinə düşür 
ki, bu da nəticədə qiymətlərin 
yüksəlməsinə səbəb olur.
Azərbaycanda turizm biznesi-

nin davamlı inkişafına maneə 
törədən amillərdən biri də Xəzər 
dənizinin ekoloji baxımdan çirk-
ləndirilməsindir. Dənizə tökülən 
çirkli suların təmizləyici qur-
ğulardan keçərək, yenidən tə-
mizlənməsi tədbirlərinin görül-
məsinə baxmayaraq, batmış və 
karroziyaya uğramış gəmilərin 
metal konstruksiyaları ekoloji 
təhlükə yaradır. Bununla yanaşı, 
dənizin dibində baş verən vulka-
nik püskürmələr də Xəzərin su-
larında ekoloji baxımdan təhlükə 
yaratmaqda davam edir. Qonşu 
dövlətlərin ərazilərindən, xü-
susilə Rusiya Federasiyasından 
axıdılan çirkab sularının davamlı 
olaraq dənizə tökülməsi Xəzərin 
ekoloji baxımdan təmiz olmama-
sına səbəb olur. Xəzər dənizinin 
sularının təmizlənməsi ilə əlaqə-
dar kompleks tədbirlərin görül-
məsi və yaranan ekoloji gərginli-
yin aradan qaldırılması şübhəsiz 
ki, çimərlik turizminin sürətlə in-
kişafına gətirib çıxara bilər.
Turizm sənayesinin inkişafında 
nəzərə çarpan problemlərdən bir 
digəri bu sferada kadrların dünya 
standartlarının tələblərinə cavab 
verə bilməməsidir. Hazırda bu kad-
rların hazırlanması ilə əlaqədar ali 
təhsil müəssisəsinin (Azərbaycan 
Turizm və Menecment Universiteti 
- 2006) fəaliyyət göstərməyinə bax-
mayaraq, beynəlxalq standartlara 
cavab verən səriştəli kadrlara daha 
çox ehtiyac duyulur.
Ölkəmizdə turizm biznesinin 
sürətli inkişafına mənfi təsir 
edən məsələlərdən biri turist-
lərə göstərilən xidmət səviyyəsi-
nin aşağı olmasından ibarətdir. 
Göstərilən xidmətlərin aşağı sə-
viyyədə həyata keçirilməsi res-
publikaya gələn və yaxud gəlmək 
istəyən turistlərin sayını azaldır. 
İstirahətə gələnlərə göstərilən 
xidmətlərin səviyyəsinin düşük 
olması birbaşa olaraq rəqabətin 
aşağı olması ilə bağlıdır. Onu da 
qeyd etmək lazımdır ki, turizm 
sektoru inkişaf edən ölkələrdə 
bu sahədə fəaliyyət göstərən qu-
rumlar, iş adamları, otellər, sa-
natoriya-kurort müəssisələri və s. 
göstərdikləri xidmətlərin səviyyə-
sinin artırılması nöqteyi-nəzərdən 
bir-biri ilə rəqabət aparırlar. Bu 
təcrübəni ölkə daxilində fəaliy-
yət göstərən turizm təşkilatları da 

tətbiq etməli və göstərdikləri xid-
mətlərin səviyyəsini beynəlxalq 
standartlara çatdırmalıdırlar.
Turizmdə meydana gələn prob
lemlərdən biri Azərbaycana 
gəlmək istəyən turistlərə avia
biletlərin baha qiymətə satıl
masıdır. Adətən, turistlər 
qiyməti bir qədər aşağı olan 
reyslərlə istirahət edəcəyi mə-
kanlara getməyi üstün tuturlar. 
Bu səbəbdən də ölkəmizə gələn-
lərin sayı azalmaqla yanaşı, yol-
ların açıldığı təqdirdə ölkədən 
gedən insanların sayında yaxın 
gələcəkdə artım müşahidə edilə 
bilər. Respublikada təşkil edilən 
beynəlxalq idman yarışmaları 
(Formula 1 avtomobil yarışları), 
musiqi festivalları (Avroviziya), 
sərgilər, kino festivalları və di-
gər beynəlmiləl xarakterli tədbir-
lər turist axınının çoxalmasında 
önəmli rol oynaya bilər. Bunun 
üçün isə həm dövlətin, eləcə də 
iş adamlarının köməyi ilə ilin bü-
tün fəsillərinə uyğun turizm inf-
rastrukturu yaradılmalıdır.
Respublikamızda milli turizmin 
inkişafına neqativ təsir edən 
amillərdən  biri də turizmin ge-
nişləndirilməsinə səbəb olan və 
bu sənayenin inkişafına güclü 
təkan verən reklam fəaliyyətidir. 
Ölkə ərazisində mövcud turizm 
obyektləri haqqında mediada və 
digər yazı-çap materialları, ha-

belə regionlar üzrə bukletlər, xə-
ritələr və digər reklam vasitələri 
yetərli miqdarda deyildir. Turizm 
sənayesinin inkişaf etdirilməsi is-
tiqamətində görülən tədbirlər və 
yeni tikilən obyektlərə dair in-
formasiya xarakterli materiallar, 
demək olar nəzərə çarpmır. Tu-
rizmin inkişaf etdirilməsində xü-
susi əhəmiyyətə malik olan tarixi 
abidələrimizi və turizmlə bağlı 
məşhur obyektlərimizi tərənnüm 
edən reklam vasitələri, turizm 
məhsulları turistlərin ziyarət edə-
cəyi bütün məkanlarda nümayiş 
etdirilməlidir.
Turizm sənayesinin inkişafında 
əngəl yaradan və onun genişlən-
dirilməsində mühüm rol oyna-
yan məsələlərdən biri də turizm 
abidələrinin mühafizə edilməsi-
dir. Ölkənin müvafiq orqanları 
tərəfindən turizm marşrutları 
üzrə mövcud abidələrin müha-
fizə tədbirləri gücləndirilməlidir. 
Bundan başqa, ölkə ərazisində 
turizmin cəlbediciliyinin yük-
səldilməsinə səbəb olan tarixi 
abidələrimizin konservasiyası 
və bərpa olunması məsələləri ön 
plana çəkilməlidir.
Ölkəmizin dünya turizm baza-
rında layiqli yer tutaraq tanın-
ması və milli turizmin davamlı 
inkişaf etdirilməsi hazırda döv-
lətin prioritet məsələlərindəndir. 
Buna görə də beynəlxalq miqyas-

da əməkdaşlığın gücləndirilməsi, 
xarici ölkələrdə sərgilərin keçiril-
məsi, müxtəlif müasir texniki va-
sitələrdən və texnologiyalardan 
istifadə edərək turizm məkanla-
rının (məhsullarının) audiovizual 
materiallarının yayılması olduq-
ca vacibdir.
Ölkəmizdə turizmin sahəsində 
yaranan problemlərin aradan qal-
dırılması bu sahədə canlanma ya-
ratmaqla milli turizm sektorunun 
genişlənməsinə şərait yaradacaq-
dır. Turizm biznesinin mövcud 
potensiala uyğun inkişaf etdiril-
məsi və burada beynəlxalq stan-
dartlara söykənməklə xidmətlə-
rin göstərilməsi müasir turizm 
sənayesinin rəqabət qabiliyyətini 
yüksəldəcəkdir. Beləliklə, turizm 
sənayesinin ölkəmizdə inkişaf 
perspektivlərinin və amillərinin 
tədqiq edilməsi aşağıdakı nəti-
cələrə gəlməyə imkan yaradır:
- ölkə iqtisadiyyatında qeyri-neft sek-
torunun aparıcı sahəsinə çevrilən tu-
rizm sənayesinin inkişaf etdirilməsi 
dövlətçiliyimizin gücləndirilməsinin 
prioritet istiqamətlərindəndir. Tu-
rizm sferasının inkişafı nəticəsində 
ölkə büdcəsinə mədaxil edilən gəlirlə-
rin artırılması dövlətimizin və xalqı-
mızın milli maraqlarına tamamilə 
uyğundur;
- turizm sənayesinin inkişaf etdiril-
məsi üzrə dövlətimizin siyasətinə 
uyğun olaraq müvafiq layihələr hə-

yata keçirilməlidir. Qeyri-neft sek-
torunun aparıcı sahəsinə çevrilmiş 
turizm biznesinin inkişaf etdirilmə-
sində dövlət və özəl strukturlarla 
birgə yerli özünüidarə orqanları ilə 
əlaqələrdən hərtərəfli istifadə olun-
ması regionların inkişafında yaranan 
bir sıra problemləri aradan qaldırar;
- regionlarda turizmin daha da ge-
nişləndirilməsi məqsədilə turizm 
infrastrukturlarının və turizm məh-
sullarının yaradılmasında münbit 
şərait olmalıdır. Respublikada tu-
rizm potensialından rasional istifa-
də edilməsi ÜDM-in tərkibində bu 
sektorun xüsusi çəkisini artırmaqla 
məşğulluq problemlərinin aradan 
qaldırılmasını təmin edəcəkdir;
- turizmin müfəssəl inkişaf etdiril-
məsi məqsədilə xalqımızın tarixi və 
mədəni irsindən, təbii resurslardan 
səmərəli istifadə edilməsi və onların 
mühafizəsi təmin edilməlidir. Ölkə-
mizə gələn turistlərin sayının artı-
rılması istiqamətində işlər görülməli 
və respublikamızın turizm potensi-
alı müvəffəqiyyətlə təbliğ edilməklə 
onun cəlbediciliyi təmin olunmalı-
dır;
- turizmin inkişaf etdirilməsində 
sağlam rəqabət mühiti formalaşdı-
rılmalı, bu sahədə fəaliyyət göstərən 
iş adamlarının maliyyə resurslarına 
əlçatanlığı təmin edilməli və rəqabə-
tin məhdudlaşdırılmasına yol veril-
məməlidir. Azərbaycan turizminin 
qlobal turizm bazarındakı yeri təhlil 
olunmalı və onun rəqabət qabiliyyə-
tinin gücləndirilməsi istiqamətində 
müvafiq fəaliyyətlər davamlı olaraq 
gerçəkləşdirilməlidir;
- turizm sənayesinin inkişafında rol 
oynayan subyektlərin maraqları qo-
runmaqla onların fəaliyyətinin da-
vamlı monitorinqi aparılmalıdır;
- turizm sektorunda xidmətlərin key-
fiyyətinin yüksəldilməsi istiqamətin-
də mütəmadi tədbirlər görülməli, 
dünyadakı qabaqcıl təcrübə nəzərdə 
tutulmalı və sənaye birliklərilə təsər-
rüfat əməkdaşlığı gücləndirilməlidir. 
Turizm biznesində mövcud resurs-
lardan səmərəli istifadə edilməsi və 
dövlət-sahibkarlıq əməkdaşlığının 
genişləndirilməsi iqtisadi potensia
lımızın gücləndirilməsində gözlən
tilərimizi qısa müddətdə doğrulda-
caqdır və s.

Əmirov İmran, 
Sumqayıt Dövlət Universiteti, 

Biznesin təşkili və menecment 
kafedrası, baş müəllim

Azərbaycan Respublikası Döv-
lət Neft Fondu (ARDNF) bu 
ilin ilk 5 ayı ərzində “Azəri-Çı-
raq-Günəşli” (AÇG) yataqlar 
bloku və “Şahdəniz” yatağı 
üzrə gəlirlərini açıqlayıb.
Fonddan verilən məlumata 
görə, AÇG yatağından bu ilin 
əvvəlindən iyun ayının 1-i ta-
rixinə 3 013 milyon ABŞ dolla-

rı, “Şahdəniz” yatağından (qaz 
və kondensat) isə ilin əvvəlin-
dən 1 iyun tarixinə 935,754 
milyon ABŞ dolları gəlir əldə 
olunub.
O cümlədən, “Şahdəniz” yata-
ğı üzrə kondensatın satışından 
əldə olunan gəlirlər hesabat 
dövründə 197,763 milyon ABŞ 
dolları təşkil edib.

Azərbaycan istehsalçılarına 
məhsullarını Rusiyanın aparı-
cı pərakəndə satış şəbəkələrin-
dən biri sayılan “X5 Group”un 
xüsusi rəflərində təqdim edil-
məsi təklif olunur.
AZPROMO-dan bildirilib ki, 
MDB-nin İqtisadi İnkişafı üzrə 
Biznes Mərkəzi Assosiasiyası
nın Rusiyanın aparıcı pərakən
də satış şəbəkələrindən biri 
olan “X5 Group” ilə imzaladığı 
malların rəflərə sadələşdirilmiş 
çıxışı hesabına keyfiyyətli məh-

sul çeşidinin artırılması haqqın-
da razılaşmasına əsasən, asso-
siasiya MDB ölkələrindən olan 
məhsulların brendləşmiş rəflə-
rini təşkil edir. Rəflər kassa zo-
nasında, maksimum istehlakçı 
aktivliyi müşahidə olunan yer-
lərdə yerləşir. Brendləşmiş rəf-
də məhsulların qalma müddəti 
90 gündür. Həmin müddətin 
nəticələrinə görə, istehsalçı ilə 
pərakəndə satış şəbəkəsi arasın-
da birbaşa müqavilə imzalanma-
sı barədə qərar qəbul olunacaq.

Cari ilin yanvar-may ayları ərzin-
də Azərbaycanın ümumi ixracı 
16,1 milyard ABŞ dolları, qeyri-
neft sektoru üzrə ixracı isə 1,5 mil-
yard ABŞ dolları təşkil edib.
AZƏRTAC İqtisadi İslahatların 
Təhlili və Kommunikasiya Mər
kəzinin “İxrac icmalı”nın iyun 
sayına istinadla xəbər verir ki, 
qeyri-neft sektoru üzrə ixrac 2022-
ci ilin müvafiq dövrü ilə müqa-
yisədə 22,1 faiz artıb. 2023-cü ilin 
yanvar-may ayları ərzində ye-
yinti məhsulları üzrə ixrac 334,4 
milyon ABŞ dollarına bərabər 
olub. 2023-cü ilin ilk 5 ayı ərzin-
də spirtli və spirtsiz içkilərin ixra-
cı 5,9 dəfə, şəkər ixracı 43,8 faiz, 
meyvə-tərəvəz ixracı isə 10,4 faiz 
artıb. 2023-cü ilin yanvar-may ay-
ları ərzində aqrar və aqrar-sənaye 
məhsulları üzrə birgə ixracın sta-

tistik dəyəri 16,9 faiz artaraq 349,1 
milyon ABŞ dolları təşkil edib.
Qeyri-neft-qaz ixracının tərkib 
hissəsində əhəmiyyətli yer tutan 
aqrar-sənaye məhsullarının ya-
ratdığı dəyər ötən ilin müvafiq 
dövrü ilə müqayisədə 55,8 faiz ar-
taraq 92,2 milyon ABŞ dolları təş-

kil edib. 2023-cü ilin may ayında 
qeyri-neft ixracı 278,2 milyon ABŞ 
dolları olub. Bu ilin may ayı ərzin-
də yeyinti məhsulları üzrə ixrac 
98,2 milyon ABŞ dollarına, qey-
ri-yeyinti məhsulları üzrə ixrac isə 
180 milyon ABŞ dollarına bərabər 
olub.

“Azərbaycan dövləti alternativ 
enerji mənbələrinin inkişafına bö-
yük dəstək verir. Biz Azərbaycan-
da alternativ enerjinin inkişafına 
investisiya qoymağa hazırıq”.
Bu fikri AZƏRTAC-a müsahibə-
sində “Ukrteplo” şirkətlər qrupu-
nun sahibi İvan Nadein söyləyib.
“Şirkətimiz alternativ enerji sahə-
sində on ildən çox təcrübəyə ma-

likdir. Bütün növ alternativ ener-
jilərin bərpası işinə investisiya 
qoyuruq. Bu sahədə investor və 
operator xidmətlərimiz var. Uk-
raynada və Moldovada layihələ-
rimiz var. Hazırda Moldova və 
Ukraynada gərginlik mövcud-
dur. Biz Azərbaycanda alternativ 
enerjinin bərpası sahəsində la-
yihələrə investisiya qoymağa ha-

zırıq. Azərbaycan bu istiqamətdə 
düzgün yol götürüb”, - deyə İvan 
Nadein əlavə edib.
Onun sözlərinə görə, Ukraynada 
hələ müharibədən əvvəl şirkətin 
Azərbaycanın alternativ enerji 
bazarında birgə layihələrin həya-
ta keçirilməsinə dair planı olub. 
Hazırda bu istiqamətdə müza-
kirələr davam etdirilir.


